வாக்காளர் ஐடி: உங்கள் வழிகாட்டி
 இங்கிலாந்துபாராளுமன்ற பொதுத்  தேர்தலுக்கு முன்பு நீங்கள் தெரிந்து கொள்ள வேண்டிய எல்லாம் இங்கே தரப்படுகிறது.
04 ஜூலை  2024 வியாழன் அன்று இங்கிலாந்து பாராளுமன்ற பொதுத் தேர்தல் ('பொதுத் தேர்தல்') நடைபெறும் .  .
இந்தத் தேர்தலில் வாக்குச் சாவடியில் வாக்களிப்பதற்கு புகைப்பட ஐடியைக் கொண்டு வர வேண்டும்.
[bookmark: _Hlk134188816]வாக்களிப்பதற்கு பதிவு செய்வது எப்படி மற்றும் எந்த வகையான புகைப்பட ஐடியை நீங்கள் வாக்களிக்க பயன்படுத்தலாம் என்பதை இந்தக் கையேடு விளக்குகிறது. உங்களுக்குத் தேவைப்படும் என்றால், வாக்காளர் அதிகாரச் சான்றிதழ் எனப்படும் இலவச வாக்காளர் ஐடிக்கு எவ்வாறு விண்ணப்பம் செய்வது என்பதையும் இது விளக்குகிறது.
வாக்களிக்க நான் எப்படி பதிவு செய்வது?
04 ஜூலை 2024 அன்று நடைபெறும் பொதுத் தேர்தலில் வாக்களிக்க, 18 ஜூன் 2024 செவ்வாய்கிழமை இரவு 11:59 மணிக்குள் நீங்கள் வாக்களிக்கப் பதிவு செய்திருக்க வேண்டும்.   
நடைபெற இருக்கும் பொதுத் தேர்தலில்  நீங்கள் வாக்களிக்க விரும்பினால், நீங்கள் முதலில் வாக்களிக்க பதிவு செய்ய வேண்டும். நீங்கள் ஏற்கனவே பதிவு செய்திருந்தால், நீங்கள் வீடு மாறியிருந்தால் அல்லது உங்கள் பெயரை மாற்றி இருந்தால் மட்டுமே மீண்டும் பதிவு செய்ய வேண்டும். வாக்களிக்க பதிவு செய்ய வேண்டியதன் அவசியம் மற்றும் நீங்கள் எவ்வாறு பதிவு செய்கிறீர்கள் என்பது, வாக்காளர் ஐடியின் தேவையை அறிமுகப்படுத்தியதன் மூலம் மாற்றப்படவில்லை.
நீங்கள் பின்வருவனவற்றில் ஏதேனும் ஒன்றைப் பூர்த்தி செய்தால் இந்தத் தேர்தல்களில் வாக்களிக்க பதிவு செய்யலாம்:
ஒரு பிரிட்டிஷ் குடிமகன், ஒரு ஐரிஷ் குடிமகன் அல்லது இங்கிலாந்தில் வசிக்கும் தகுதி பெற்ற காமன்வெல்த் குடிமகன்
இங்கிலாந்துக்கு வெளியே வசிக்கும் ஒரு பிரிட்டிஷ் அல்லது தகுதியான ஐரிஷ் குடிமகன், அவர் இங்கிலாந்தில் முன்பு வாழ்ந்தவர் அல்லது வாக்களிக்கப் பதிவு செய்தவர்.

ஸ்காட்லாந்து மற்றும் வேல்ஸ் பகுதி தேர்தல்களுக்கு உங்களுக்கு 14 வயது பூர்த்தியாகி இருந்தாலே நீங்கள்  வாக்களிக்க பதிவு செய்ய முடியும். ஆனால் இங்கிலாந்து நாடாளுமன்ற பொதுத் தேர்தலில்  18 வயது முடியும் வரை வாக்களிக்க முடியாது. இங்கிலாந்தில் 16 வயது முதல் வாக்களிக்க பதிவு செய்யலாம்.
நீங்கள் வாக்களிக்கப் பதிவுசெய்யத் தகுதி உடையவரா என்பதும் அல்லது எந்தத் தேர்தல்களில் வாக்களிக்கலாம் என்பதும் உங்களுக்குத் தெரியவில்லை என்றால்,  உங்களுடைய தேர்தல் பதிவு அதிகாரியை தொடர்புகொள்ளவும். அவர்களின் தொடர்பு விவரங்களைக் கண்டறிய அல்லது கூடுதல் தகவலைப் பெற:
Electoralcommission.org.uk/voter ஐப் பார்க்கவும் அல்லது
எங்கள் உதவி எண் 0800 328 0280 ஐ அழைக்கவும்
வாக்களிக்க பதிவு செய்ய:
gov.uk/register-to-vote ஐப் பார்க்கவும் அல்லது
ஒரு காகித விண்ணப்பப் படிவத்தை பூர்த்தி செய்யவும், அதை நீங்கள் gov.uk/government/collections/register-to-vote-paper-forms இல் பதிவிறக்கம் செய்யலாம்.
வாக்காளர் பதிவேட்டில் உங்கள் விவரங்கள் புதுப்பிக்கப்பட்டுள்ளதா என்பதை உறுதிப்படுத்திக் கொள்வது அவசியமாகும். வாக்களிக்க பதிவு செய்யும் போது உங்கள் பாலினத்தைப் பற்றி நீங்கள் தெரிவிக்க வேண்டியதில்லை.


	நான் ஜிப்சி, ரோமா அல்லது பயண சமூகத்தின் உறுப்பினர்.  வாக்களிக்க நான் எப்படி பதிவு செய்வது?
நீங்கள் நிரந்தர வீடுகளில் வசிப்பவராக இருந்தால் அல்லது ஒரு இடத்தில் நீண்ட காலமாக தங்கியிருந்தால், அந்த முகவரியில் பதிவு செய்யலாம். 
இல்லையெனில், நீங்கள் ஒரு நிலையான முகவரி இல்லாமல் பதிவு செய்ய வேண்டும். இதைச் செய்ய, நீங்கள் ஒரு படிவத்தை பூர்த்தி செய்து, உங்கள் அதிகமான நேரத்தை எங்கு செலவிடுகிறீர்கள் என்ற விவரங்களைக் கொடுக்க வேண்டும். மேலும் அறிந்துகொள்ள, உங்கள் உள்ளூர் தேர்தல் பதிவு அதிகாரியைத் தொடர்பு கொள்ளவும். அவர்களின் தொடர்பு விவரங்களைக் கண்டறிய:
· Electoralcommission.org.uk/voterஐப் பார்க்கவும் அல்லது
· எங்கள் உதவி எண் 0800 328 0280 ஐ அழைக்கவும்




	நான் தற்போது வீடில்லாமல் இருக்கிறேன். வாக்களிக்க நான் எப்படி பதிவு செய்வது?
நீங்கள் தங்கும் விடுதி போன்ற தற்காலிக தங்குமிடங்களில் வசிக்கிறீர்கள் என்றால், வேறு எங்காவது நிரந்தர முகவரி இல்லாதவரை, அந்தத் தற்காலிக முகவரியில் நீங்கள் பதிவுசெய்யலாம்.
நீங்கள் வீடில்லாதவராக இருந்தால் அல்லது நிலையான முகவரி இல்லாதவராக இருந்தால், ‘நிலையான அல்லது நிரந்தர முகவரி இல்லாத ஒருவருக்கான தேர்தல் பதிவுப் படிவம்’ என்ற ஒரு படிவத்தை பூர்த்தி செய்து வாக்களிக்க பதிவு செய்யலாம். அதை gov.uk/government/publications/voter-registration-forms-paper-versions இல் பதிவிறக்கம் செய்யவும்.
உங்கள் உள்ளூர் வீடற்றோர் சேவை நீங்கள் வாக்களிக்க பதிவு செய்ய உதவக்கூடும்.


வாக்களிக்க பதிவு செய்ய உங்களுக்கு உதவி தேவைப்பட்டால் அல்லது விண்ணப்பப் படிவத்தை கோர விரும்பினால், உங்கள் உள்ளூர் தேர்தல் பதிவு அதிகாரியைத் தொடர்பு கொள்ளவும்.
உங்கள் உள்ளூர் தேர்தல் பதிவு அதிகாரியின் தொடர்பு விவரங்களைக் கண்டறிய, electoralcommission.org.uk/voter ஐப் பார்க்கவும் அல்லது எங்கள் உதவி எண் 0800 328 0280 ஐ அழைக்கவும்.

எந்த தேர்தல்களுக்கு புகைப்பட ஐடி தேவை?
இங்கிலாந்து, ஸ்காட்லாந்து மற்றும் வேல்ஸில் உள்ள வாக்காளர்கள் இப்போது இங்கிலாந்து பாராளுமன்ற பொதுத் தேர்தல்கள் உட்பட, சில தேர்தல்களில் நேரில் வாக்களிக்கும்போது புகைப்பட ஐடியைக் காட்ட வேண்டும். "வாக்காளர் மோசடி நடைபெறும் சாத்தியக்கூறுகளிலிருந்து தேர்தல்கள் சிறந்த முறையில் பாதுகாக்கப்படுவதை உறுதிசெய்வதற்கு" UK அரசாங்கத்தால் இந்தத் தேவை முன்மொழியப்பட்டது, மேலும் UK பாராளுமன்றம் தேர்தல்கள் சட்டம் 2022 ஐ இயற்றியபோது இது சட்டமானது.

எந்தெந்த தேர்தல்களுக்கு புகைப்பட ஐடி தேவைப்படுகிறது மற்றும் எதற்கு தேவையில்லை என்பதை பின்வரும் அட்டவணை விளக்குகிறது:
	
	புகைப்பட ஐடி தேவை
	புகைப்பட ஐடி தேவையில்லை

	இங்கிலாந்து
	· இங்கிலாந்து பாராளுமன்ற பொதுத் தேர்தல்
· இங்கிலாந்து பாராளுமன்ற இடைத்தேர்தல்கள் மற்றும் திரும்ப அழைக்கும் மனுக்கள்
· உள்ளூராட்சி மன்ற தேர்தல்கள் மற்றும் இடைத்தேர்தல்கள்
· போலீஸ் மற்றும் குற்ற ஆணையர் தேர்தல்கள்
	

	ஸ்காட்லாந்து
	· இங்கிலாந்து நாடாளுமன்ற பொதுத் தேர்தல் 
· இங்கிலாந்து பாராளுமன்ற இடைத்தேர்தல்கள் மற்றும் திரும்ப அழைக்கும் மனுக்கள்
	· ஸ்காட்லாந்து பாராளுமன்ற தேர்தல் மற்றும் இடைத்தேர்தல்கள்
· உள்ளூராட்சி மன்ற தேர்தல்கள் மற்றும் இடைத்தேர்தல்கள்

	வேல்ஸ்
	· இங்கிலாந்து நாடாளுமன்ற பொதுத் தேர்தல்
· இங்கிலாந்து பாராளுமன்ற இடைத்தேர்தல்கள் மற்றும் திரும்ப அழைக்கும் மனுக்கள்
· போலீஸ் மற்றும் குற்ற ஆணையர் தேர்தல்கள்
	· செனட்டுக்கான தேர்தல் மற்றும் இடைத்தேர்தல்கள்
· உள்ளூராட்சி மன்ற தேர்தல் மற்றும் இடைத்தேர்தல்



வாக்களிக்க நான் எந்த வகையான ஐடியைப் பயன்படுத்தலாம்?
வாக்குச் சாவடியில் வாக்களிக்க, பின்வரும் புகைப்பட ஐடி வடிவங்களில் ஏதேனும் ஒன்றைப் பயன்படுத்தலாம். 
நீங்கள் புகைப்பட ஐடியின் ஒரு படிவத்தை மட்டுமே காட்ட வேண்டும், ஆனால் அது அசல் பதிப்பாக இருக்க வேண்டும், நகல் அல்ல. இது அசல் பதிப்பாக இருக்க வேண்டும், செயலியில் நீங்கள் காணக்கூடிய டிஜிட்டல் பதிப்பு போன்று இருக்கக்கூடாது.

மேலே உள்ள புகைப்பட ஐடியின் குறிப்பிட்ட படிவங்கள் மட்டுமே ஏற்றுக்கொள்ளப்படும். 
எந்த படிவங்கள் ஏற்றுக்கொள்ளப்படும் என்பது பற்றிய கூடுதல் தகவலுக்கு, electoralcommission.org.uk/voterID ஐப் பார்வையிடவும் அல்லது எங்கள் உதவி எண் 0800 328 0280 ஐ அழைக்கவும்.
உங்கள் புகைப்பட ஐடியில் உள்ள பெயர்
உங்கள் புகைப்பட ஐடியில் உள்ள பெயர் நீங்கள் வாக்களிக்கப் பதிவுசெய்யப் பயன்படுத்திய அதே பெயராக இருக்க வேண்டும். 
பாலினம்
பாலின அடையாளம் கொண்ட புகைப்பட ஐடியை நீங்கள் காட்ட வேண்டியதில்லை. 
காலாவதியான புகைப்பட ஐடி
உங்கள் ஏற்றுக்கொள்ளப்பட்ட புகைப்பட ஐடியின் வடிவம் காலாவதியாகிவிட்டாலும் அல்லது வழக்கத்தில் இல்லை என்றாலும், வாக்குச் சாவடியில் உள்ள பணியாளர்கள் உங்களை அடையாளம் கண்டுகொள்ளும் வகையில் அது போதுமானதாக இருந்தால், வாக்குச் சாவடியில் வாக்களிக்க அதைப் பயன்படுத்தலாம். 
புகைப்பட ஐடியின் ஏற்றுக்கொள்ளப்பட்ட வடிவம் உங்களிடம் இல்லையென்றால் என்ன செய்வது
நீங்கள் வாக்குச் சாவடியில் வாக்களிக்க விரும்புகிறீர்கள், ஆனால் உங்களிடம் புகைப்பட அடையாளத்தின் ஏற்றுக்கொள்ளப்பட்ட வடிவம் இல்லை என்றால், நீங்கள் வாக்காளர் அதிகாரச் சான்றிதழுக்கு விண்ணப்பிக்க வேண்டும். 
எந்த ஐடி வடிவங்கள் ஏற்றுக்கொள்ளப்படும் என்பது பற்றிய கூடுதல் தகவலுக்கு, electoralcommission.org.uk/voterID ஐப் பார்வையிடவும் அல்லது எங்கள் உதவி எண் 0800 328 0280 ஐ அழைக்கவும்.

வாக்காளர் அதிகாரச் சான்றிதழுக்கு விண்ணப்பித்தல்
04 ஜூலை  2024 அன்று நடைபெறும் பொதுத் தேர்தலுக்கான வாக்காளர் அதிகாரச் சான்றிதழுக்கு விண்ணப்பிப்பதற்கான காலக்கெடு 26 ஜூன்  2024 புதன்கிழமை மாலை 5 மணி ஆகும்.
நீங்கள் வாக்குச் சாவடியில் நேரில் வாக்களிக்க விரும்பினால், வாக்காளர் அதிகாரச் சான்றிதழுக்கு விண்ணப்பிக்க வேண்டும்: 
· புகைப்பட ஐடியின் ஏற்றுக்கொள்ளப்பட்ட வடிவம் இல்லை,
· பாலின அடையாளத்தைக் கொண்ட புகைப்பட ஐடியின் ஏற்கனவே உள்ள வடிவத்தைப் பயன்படுத்துவதைப் பற்றி கவலைப்படுகிறீர்கள், அல்லது
· உங்கள் ஐடியில் உள்ள புகைப்படம் போலவே நீங்கள் இன்னும் இருக்கிறீர்களா என்று உறுதியாகத் தெரியவில்லை
· உங்கள் புகைப்பட ஐடியில் உள்ள பெயர் நீங்கள் வாக்களிக்க பதிவு செய்த பெயருடன் பொருந்தவில்லை.
வாக்காளர் அதிகாரச் சான்றிதழ் எனும் இலவச வாக்காளர் ஐடிக்கு விண்ணப்பிக்கலாம்.
வாக்காளர் அதிகாரச் சான்றிதழுக்கு விண்ணப்பிப்பதற்கு முன் நீங்கள் வாக்களிக்கப் பதிவு செய்திருக்க வேண்டும். நீங்கள் வாக்களிக்க பதிவு செய்யும்போது, உங்களிடம் புகைப்பட ஐடி உள்ளதா அல்லது வாக்காளர் அதிகாரச் சான்றிதழுக்கு விண்ணப்பிக்க விரும்புகிறீர்களா என்று கேட்கப்படும்.
வாக்காளர் அதிகாரச் சான்றிதழுக்கு விண்ணப்பிக்க மூன்று வழிகள் உள்ளன - ஆன்லைன் மூலம், தபால் மூலம் அல்லது நேரில்:

ஆன்லைனில் விண்ணப்பிக்க
voter-authority-certificate.service.gov.uk இல் விண்ணப்பங்களை ஆன்லைனில் பூர்த்தி செய்யலாம்

தபால் மூலம் விண்ணப்பிக்கவும்
காகித விண்ணப்பப் படிவத்தை பூர்த்தி செய்து உங்கள் உள்ளூர் தேர்தல் பதிவு அதிகாரிக்கு அனுப்புவதன் மூலம் நீங்கள் விண்ணப்பிக்கலாம். படிவம் ஆங்கிலத்திலும் மற்றும் அணுகக்கூடிய பல்வேறு வடிவங்களிலும் கிடக்கிறது. மேலும் தகவலுக்கு, electoralcommission.org.uk/voterID ஐப் பார்வையிடவும் அல்லது எங்கள் உதவி எண் 0800 328 0280 ஐ அழைக்கவும். 
படிவத்தை gov.uk/government/publications/apply-for-a-voter-authority-certificate-by-post-if-youre-living-in-the-uk இல் பதிவிறக்கம் செய்யலாம்.

நேரில் விண்ணப்பிக்கவும்
உங்கள் உள்ளூர் தேர்தல் பதிவு அதிகாரியிடமும் நீங்கள் நேரில் விண்ணப்பிக்கலாம்.
வாக்களிக்க பதிவு செய்ய உங்களுக்கு உதவி தேவைப்பட்டால் அல்லது விண்ணப்பப் படிவத்தை கோர விரும்பினால், உங்கள் உள்ளூர் தேர்தல் பதிவு அதிகாரியைத் தொடர்பு கொள்ளவும். அவர்களின் தொடர்பு விவரங்களை அறிய, electoralcommission.org.uk/voter ஐப் பார்வையிடவும் அல்லது எங்கள் உதவி எண் 0800 328 0280 ஐ அழைக்கவும்.
ஒரு குறிப்பிட்ட தேர்தலில் பயன்படுத்த வாக்காளர் அதிகார சான்றிதழுக்கு விண்ணப்பிப்பதற்கான காலக்கெடு அந்தத் தேர்தல் தேதிக்கு 6 வேலை நாட்களுக்கு முன்னதாக மாலை 5 மணி வரை ஆகும், ஆனால் உங்கள் உள்ளூராட்சி மன்றம் உங்களுடைய ஏதேனும் விவரங்களைச் சரிபார்க்க வேண்டும் என்றால், நீங்கள் கூடிய விரைவில் விண்ணப்பிக்கவும்.

வாக்காளர் அதிகாரச் சான்றிதழுக்கு விண்ணப்பிக்கும் போது நான் என்ன தகவல்களை வழங்க வேண்டும்?
வாக்காளர் அதிகாரச் சான்றிதழுக்கு விண்ணப்பிக்கும் போது, நீங்கள் வழங்க வேண்டியது உங்களின்
· பெயர்
· முகவரி
· பிறந்த தேதி
· தேசிய காப்பீட்டு எண் 
உங்களின் தேசிய இன்சூரன்ஸ் எண் உங்களுக்குத் தெரியாவிட்டால் அல்லது உங்களிடம் இல்லை என்றாலும் நீங்கள் விண்ணப்பிக்கலாம். உங்கள் அடையாளத்திற்கான மாற்றுச் சான்றிதழைக் கோரி உங்கள் உள்ளூர் தேர்தல் பதிவு அதிகாரி உங்களைத் தொடர்பு கொள்வார்.. உங்களிடம் வேறு ஏற்றுக்கொள்ளப்பட்ட அடையாளச் சான்று இல்லையென்றால், உங்கள் விண்ணப்பத்தை உறுதிப்படுத்த உங்களுக்குத் தெரிந்த ஒருவர் சான்றொப்பம் வழங்கவும் நீங்கள் ஏற்பாடு செய்யலாம்.  உங்கள் உள்ளூர் தேர்தல் பதிவு அதிகாரி  சான்றளிப்பின் தேவைகள் பற்றிய கூடுதல் தகவல்களை வழங்குவார்..
வாக்காளர் அதிகாரச் சான்றிதழுக்கு விண்ணப்பிக்கும் போது உங்கள் பாலினம் குறித்த தகவலை நீங்கள் வழங்க வேண்டியதில்லை, ஆனால் நீங்கள் வாக்களிக்கப் பதிவு செய்த அதே பெயரைப் பயன்படுத்தி விண்ணப்பிக்க வேண்டும்.
புகைப்பட தேவைகள்
உங்கள் விண்ணப்பத்துடன் புகைப்படம் ஒன்றைச் சமர்ப்பிக்க வேண்டும். புகைப்படத்திற்கான தேவைகள் பாஸ்போர்ட் புகைப்படத்திற்கான தேவைகளைப் போலவே இருக்கும். 
புகைப்படம் எடுப்பதற்கு உங்களுக்கு உதவி தேவைப்பட்டால், உங்கள் உள்ளூர் தேர்தல் பதிவு அதிகாரி  உங்களுக்காக உதவுவார்.. விண்ணப்பதாரர்களின் புகைப்படங்களை எடுக்க அவர்கள் தங்கள் அலுவலகத்தில் ஒரு பகுதியை வழங்கலாம். உங்களுக்குக் கூடுதல் ஆதரவு கிடைக்கலாம், இருப்பினும் இது பகுதிகளுக்கு இடையே மாறுபடும் எனவே உங்களுக்கு அல்லது வாக்காளருக்கு அவர்கள் என்ன ஆதரவை வழங்க முடியும் என்பதை அறிய உள்ளூர் தேர்தல் பதிவு அதிகாரியைத் தொடர்பு கொள்ள வேண்டும்.
விண்ணப்பப் படிவத்தைப் பூர்த்தி செய்யும் போது, பெரிய அச்சில், பிரெய்லி முறையில் அல்லது எளிதாகப் படிக்கும் வகையில் வழிமுறைகளைப் பெற விரும்புகிறீர்களா என்று கேட்கப்படும். உங்கள் உள்ளூராட்சி மன்றம் உங்கள் விண்ணப்பத்தை செயல்படுத்தும் மற்றும் உங்களுக்கு வாக்காளர் அதிகாரச் சான்றிதழை தபால் மூலம் அனுப்புவார்கள். அதை  எவ்வாறு பயன்படுத்துவது என்பதற்கான வழிமுறைகளையும் அவர்கள் உங்களுக்கு அனுப்புவார்கள். விண்ணப்ப செயல்முறை குறித்து ஏதேனும் கேள்விகள் இருந்தால், உங்கள் உள்ளூர் தேர்தல் பதிவு அதிகாரியைத் தொடர்பு கொள்ளலாம்.  electoralcommission.org.uk/voter இல் உங்கள் அஞ்சல் குறியீட்டை உள்ளிடுவதன் மூலம் அவர்களின் தொடர்பு விவரங்களைக் கண்டறியவும்
வாக்காளர் ஆணையச் சான்றிதழ்களின் மேல் இடது மூலையில் நான்கு புள்ளிகளைக் கொண்ட தொட்டுணரக்கூடிய அடையாளங்கள் உள்ளன, இவை அதை நீங்கள் அடையாளம் காண உதவும். வாக்காளர் அதிகாரச் சான்றிதழ்களுக்கு காலாவதி தேதி இல்லை, ஆனால் 10 ஆண்டுகளுக்குப் பிறகு அந்த வாக்காளர் அதிகாரச் சான்றிதழைப் புதுப்பிக்க வேண்டும்.
தேவைகள் பற்றி மேலும் அறிய electoralcommission.org.uk/voterID ஐப் பார்க்கவும் அல்லது எங்கள் உதவி எண் 0800 328 0280 ஐ அழைக்கவும்.

வாக்குச் சாவடியில் என்ன எதிர்பார்க்கலாம்?
வாக்குப்பதிவு நாளில் காலை 7:00 மணி முதல் இரவு 10:00 மணி வரை வாக்குச் சாவடிகள் திறந்திருக்கும்.
வாக்குப்பதிவு நடைபெறும் இரண்டு வாரங்களுக்கு முன்னதாக, எந்தெந்த இடங்களில் வாக்குச் சாவடிகள் அமைந்திருக்கும் என்பது குறித்த தகவல்கள் தேர்தல் ஆணைய இணையதளத்தில் வெளியிடப்படும். வாக்குச் சீட்டில் வாக்குச் சாவடியின் முகவரி இருக்கும், அதை வாக்களர்கள் தபால் மூலம் பெறுவார்கள்.  
வாக்குச் சாவடிக்கு வெளியேயும் உள்ளேயும் வாக்காளர்கள் எங்கு செல்ல வேண்டும் என்பதைக் காட்டும் அடையாளங்கள் இருக்கும்
நீங்கள் வாக்குச் சாவடிக்கு வரும்போது, ஊழியர் ஒருவர்:
1. உங்கள் பெயர் மற்றும் முகவரியைக் கேட்பார், இதன் மூலம் அவர்கள் உங்களை வாக்காளர் பதிவேட்டில் பார்க்க முடியும்.
2. உங்கள் புகைப்பட ஐடியைப் பார்த்து, இது ஏற்கத்தக்கதா எனச் சரிபார்ப்பார்
3. உங்கள் வாக்குச் சீட்டைக் கொடுப்பார், பிறகு வழக்கம் போல் வாக்குச்சாவடியில் வாக்களிக்குமாறு அறிவுறுத்துவார்.
வாக்குச்சாவடியில் பணிபுரியும் பணியாளர்கள் உங்களுக்கு உதவுவார்கள், மேலும் அனைத்து ஊழியர்களும் புகைப்பட ஐடியை மற்றவர்களின் உணர்வுகளுக்கு மதிப்பளிப்பது சரிபார்ப்பது குறித்த பயிற்சியைப் பெற்றுள்ளனர். உங்கள் புகைப்பட ஐடியில் உள்ள பாலின அடையாளம், முகவரி அல்லது தேசியத்தை அவர்கள் சரிபார்க்க மாட்டார்கள்.
தனியுரிமை
நீங்கள் விரும்பினால் உங்கள் புகைப்பட ஐடியை தனிப்பட்ட முறையில் சரிபார்க்க ஒரு தனிப்பட்ட பகுதி கிடைக்கும், இது ஒரு தனி அறையாக இருக்கலாம் அல்லது தனி திரையால் பிரிக்கப்பட்ட பகுதியாக இருக்கலாம்.
உங்கள் புகைப்பட ஐடியை ஒரு பெண் ஊழியர் சரிபார்க்கும்படி நீங்கள் கோரலாம். முடிந்தால் இந்தக் கோரிக்கை நிறைவேற்றப்படும். 
முக்காடு போன்ற முகக்கவசத்தை நீங்கள் அணிந்திருந்தால், உங்கள் புகைப்பட ஐடி சரிபார்க்கப்பட்டவுடன் அந்த முகக்கவசத்தை உடனடியாக மாற்ற அனுமதிக்கும் வகையில் ஒரு கண்ணாடி இருக்கும். 
மருத்துவ காரணங்களுக்காக நீங்கள் முகக் கவசம் அணிந்து, அதை உள்பகுதியில் அகற்றாமல் இருக்க விரும்பினால், வாக்குச் சாவடி ஊழியர்கள் உங்கள் புகைப்பட அடையாள அட்டையை வெளியே வந்து சரிபார்ப்பார்கள்.  உங்களுக்கு ஏதேனும் கவலைகள் இருந்தால் உங்கள் உள்ளூராட்சி மன்றத்தை தொடர்பு கொள்ளலாம்.
பாதுகாப்பு
[bookmark: _Hlk134195948]தேர்தல்கள் சிறப்பாக நடைபெறுவதையும், நீங்கள் வாக்களிக்க வசதியாக இருப்பதையும் உறுதிசெய்யும் பொறுப்பு உங்கள் உள்ளூராட்சி மன்றத்திற்கு உள்ளது. அவ்வாறு திட்டமிடும்போது, வாக்குச் சாவடிகளை பாதுகாப்பான இடமாக மாற்றுவதற்கு என்னென்ன ஏற்பாடுகள் தேவை என்பதைப் பற்றி அவர்கள் சிந்தித்திருப்பார்கள்.
உங்கள் புகைப்பட ஐடி எவ்வாறு சரிபார்க்கப்படும் என்பது குறித்து உங்களுக்கு கவலைகள் இருந்தால், வாக்களிக்கும் செயல்முறையை ஆதரிக்க செய்யப்பட்டுள்ள ஏற்பாடுகள் என்ன என்பதைப் புரிந்துகொள்ள உங்கள் உள்ளூராட்சி மன்றத்தைத் தொடர்பு கொள்ளவும். electoralcommission.org.uk/voter இல் உங்கள் அஞ்சல் குறியீட்டை உள்ளிடுவதன் மூலம் அவர்களின் தொடர்பு விவரங்களைக் கண்டறியலாம்.
[bookmark: _Hlk134196131]நீங்கள் நேரில் வாக்களிக்க விரும்பவில்லை என்றால், தபால் மூலமாகவோ அல்லது உங்கள் சார்பாக வாக்களிக்க வேறு ஒருவரைத் தேர்ந்தெடுக்கும் பட்சத்தில் ப்ராக்ஸி மூலமாகவோ வாக்களிக்க விண்ணப்பிக்கலாம்.

வாக்குச்சாவடியில் ஆதரவு
உதவி உபகரணங்கள்
[bookmark: _Hlk134196241]அனைத்து வாக்காளர்களுக்கும் சுதந்திரமாகவும் ரகசியமாகவும் வாக்களிக்கும் உரிமை உள்ளது. வாக்குச் சாவடியில் மக்களுக்கு உதவ சில உதவி உபகரணங்கள் இருக்கும்.
உங்கள் வாக்குச் சாவடிக்குப் பொறுப்பான சபையைத் தொடர்புகொண்டு, உங்களுக்கு என்ன உதவி உபகரணங்கள் கிடைக்கும் என்பதைக் கண்டறியவும், 
கோரப்பட்ட உபகரணங்களை வழங்கலாமா வேண்டாமா என்பதை கவுன்சில் முடிவு செய்யும். 
எங்கள் உதவி எண்ணை 0800 328 0280 என்ற எண்ணில் அழைப்பதன் மூலம் அல்லது electoralcommission.org.uk/voter இல் உங்கள் அஞ்சல் குறியீட்டை உள்ளிடுவதன் மூலம் உங்கள் உள்ளூர் கவுன்சிலுக்கான தொடர்பு விவரங்களைக் காணலாம்.
ஆதரவின் பிற வடிவங்கள்
[bookmark: _Hlk134196960]நீங்கள் ஊனமுற்றவராக இருந்தாலோ அல்லது மற்றவர்கள் உதவியின்றி வாக்குச் சாவடியில் வாக்களிக்க முடியாது என உணர்ந்தாலோ, உதவிக்கு யாரையாவது உங்களுடன் அழைத்து வரலாம். 
உங்கள் கூட்டாளியின் வயது 18 க்கு மேல் இருக்க வேண்டும்.  அவர்கள் புகைப்பட ஐடியைக் காட்ட வேண்டியதில்லை.
கூட்டாளி புகைப்பட ஐடியைக் காட்ட வேண்டியதில்லை. 
[bookmark: _Hlk134087626]வாக்களிக்க வாக்குச் சாவடிக்கு உங்களுக்குத் துணையாக கூட்டாளி ஒருவர் வந்தால், நீங்கள் எப்போது வருவீர்கள் என்பதை வாக்குச் சாவடி ஊழியர்களுக்குத் தெரிவிக்க வேண்டும். நீங்கள் வாக்களிப்பதற்கு உதவியாக உங்கள் கூட்டாளி வாக்குச் சாவடிக்குள் நுழைய அனுமதிக்கப்படுவார்.
வாக்குச் சாவடியில் பிரச்சனைகள் ஏற்பட்டால் நான் என்ன செய்ய வேண்டும்? 
[bookmark: _Hlk134197116]நீங்கள் வாக்களிக்கச் செல்லும்போது ஏதேனும் சிக்கல்களைச் சந்தித்தாலோ அல்லது உங்கள் அனுபவத்தைப் பற்றி கருத்துத் தெரிவிக்க விரும்பினால், நீங்கள் உங்கள் வாக்குச் சாவடிக்குப் பொறுப்பான சபையைத் தொடர்புகொள்ள வேண்டும். 
அவர்களின் தொடர்பு விவரங்களை அறிய, electoralcommission.org.uk/voter ஐப் பார்வையிடவும் அல்லது எங்கள் உதவி எண் 0800 328 0280 ஐ அழைக்கவும்.

வாக்களிக்க வேறு ஏதேனும் வழிகள் உள்ளதா?
வாக்குப்பதிவு நாளில் நீங்கள் வாக்குச் சாவடிக்குச் செல்ல முடியாவிட்டால் அல்லது நீங்கள் நேரில் சென்று வாக்களிக்க விரும்பவில்லை என்றால், நீங்கள் வாக்களிக்க வேறு வழிகள் உள்ளன.
தபால் மூலம் வாக்களிப்பது
தபால் மூலம் வாக்களிக்க புகைப்பட ஐடியை வழங்க வேண்டியதில்லை.
4 ஜூலை 2024 அன்று நடைபெறும் பொதுத் தேர்தலில் தபால் மூலம் வாக்களிக்க விண்ணப்பிப்பதற்கான காலக்கெடு 19 ஜூன் 2024 புதன்கிழமை மாலை 5 மணி ஆகும்.
உங்கள் வாக்குச் சீட்டை தபால் மூலம் பெறுவீர்கள். வழிமுறைகளைப் பின்பற்றி வாக்களித்து, உங்கள் வாக்குச் சீட்டை திருப்பித் தரவும். அது  04 ஜூலை 2024 அன்று இரவு 10 மணிக்குள்   வருவதற்கு போதுமான நேரத்தை ஒதுக்குவதை உறுதிசெய்யவும். உங்களால் தபால் வாக்குப் பொதியை உரிய நேரத்தில் அனுப்ப முடியாவிட்டால், வாக்குச் சாவடி நாளில் அதை உங்கள் வாக்குச் சாவடிக்கோ அல்லது  ஒரு கவுன்சில்  அலுவலகத்திற்கோ எடுத்துச் சென்று அளிக்கவும். தபால் வாக்குகளை அளிக்கும் எவருக்கும் பூர்த்தி செய்வதற்கான ஒரு படிவம் வழங்கப்படும்.

பதிலாள் மூலம் வாக்களிப்பது (உங்கள் சார்பாக நீங்கள் நம்பும் ஒருவரை வாக்களிக்க அனுமதிப்பது)
04 ஜூலை 2024 அன்று நடைபெறும் பொதுத் தேர்தலில் ப்ராக்ஸி மூலம் வாக்களிக்க விண்ணப்பிப்பதற்கான காலக்கெடு 26 ஜூன் 2024 புதன்கிழமை மாலை 5 மணி ஆகும்.
உங்கள் சார்பாக வாக்களிக்க நீங்கள் தேர்ந்தெடுக்கும் நபர் வாக்களிக்க உங்கள் வாக்குச் சாவடிக்குச் செல்ல வேண்டும், மேலும் உங்கள் வாக்கைப் பதிவுசெய்ய அவரது சொந்த புகைப்பட ஐடியைக் காட்ட வேண்டும். உங்கள் சார்பாக வாக்களிக்கும்போது அவர்கள் உங்கள் புகைப்பட ஐடியைக் காட்டத் தேவையில்லை.
[bookmark: _Hlk134197250]ப்ராக்ஸி வாக்கிற்கு விண்ணப்பிப்பதற்கான காலக்கெடுவிற்குப் பிறகு அவசரநிலை ஏற்பட்டால், அதாவது நீங்கள் வாக்குச் சாவடிக்கு நேரில் செல்ல முடியாது என்று இருந்தால், வியாழன் 4 ஜூலை 2024 அன்று மாலை 5 மணி வரை அவசரகால ப்ராக்ஸி பெற விண்ணப்பிக்கலாம்.
மேலும் தகவலுக்கு அல்லது அஞ்சல் அல்லது ப்ராக்ஸி விண்ணப்பப் படிவத்தைப் பெற, electoralcommission.org.uk/voter ஐப் பார்க்கவும் அல்லது எங்கள் உதவி எண் 0800 328 0280 ஐ அழைக்கவும்.

நான் எப்படி மேலும் தெரிந்து கொள்ள முடியும்?
உங்களுக்கு ஏதேனும் கேள்விகள் இருந்தால் அல்லது இந்த தகவலை ஒரு அணுகக்கூடிய வடிவத்தில் பெற விரும்பினால், electoralcommission.org.uk/voterID க்குச் செல்லவும்.
அல்லது எங்கள் உதவி எண் 0800 328 0280 ஐ அழைக்கவும். 
இந்தக் கையேட்டை தேர்தல் ஆணையம் தயாரித்துள்ளது.
தேர்தல் ஆணையம் என்பது இங்கிலாந்தில் தேர்தல்களை மேற்பார்வையிடும் மற்றும் அரசியல் நிதியை ஒழுங்குபடுத்தும் சுதந்திரமான அமைப்பாகும். ஜனநாயக செயல்பாட்டில் பொதுமக்களின் நம்பிக்கையை மேம்படுத்தவும் அதன் ஒருமைப்பாட்டை உறுதிப்படுத்தவும் நாங்கள் பணியாற்றுகிறோம்.
ட்விட்டர்: @ElectoralCommUK
முகநூல்: facebook.com/ElectoralCommissionUK
இன்ஸ்டாகிராம் @ElectoralCommissionUK


சரிபார்க்க வேண்டிய பட்டியல்
· நான் வாக்களிக்க பதிவு செய்துள்ளேனா?
· என்னிடம் புகைப்பட ஐடி உள்ளதா?
· இல்லையென்றால், நான் இலவச வாக்காளர் ஐடிக்கு விண்ணப்பித்து இருக்கிறேனா?
· நான் வாக்களித்திருக்கிறேனா?
4 ஜூலை 2024 அன்று பொதுத் தேர்தலில் வாக்களிக்க பதிவு செய்யும் காலக்கெடு 18 ஜூன் 2024 செவ்வாய் அன்று இரவு 11:59 மணி ஆகும்.  
4 ஜூலை 2024 அன்று நடைபெறும் பொதுத் தேர்தலுக்கான வாக்காளர் ஆணையச் சான்றிதழ் பெற விண்ணப்பிக்கும் காலக்கெடு 26 ஜூன், 2024 புதன்கிழமை மாலை 5 மணி.
மேலும் தகவலுக்கு electoralcommission.org.uk/voterID ஐப் பார்வையிடவும் அல்லது 0800 328 0280 என்ற எண்ணில் அழைக்கவும்:
· வாக்களிக்க பதிவு செய்தல்
· [bookmark: _Hlk135148103]எந்தத் தேர்தலுக்கு புகைப்பட ஐடி தேவைப்படுகிறது
· வாக்களிக்கும் போது எந்த புகைப்பட ஐடி ஏற்றுக் கொள்ளப்படும்
· இலவச வாக்காளர் ஐடிக்கு எவ்வாறு விண்ணப்பிப்பது

